
ناو نیشانی ئەم توێژینەوەیە، كەهەوڵی  (عیشق لەشێعرەكانی مەحویدا)     
، لەم باسکردنی عیشق و ڕەنگدانەوەی لەشێعرەکانی مەحویدا كراوه

ڕەنگدانەوەیە دەکۆڵێتەوە ،توێژینەوەکە جگە ڕوانگەیەشەوە لەسیماکانی ئەو 
لەپێشەکی و ئەنجام لەدوو بەش پێک هاتوە، لەبەشی یەكەمی توێژینەوەكەدا 

عیشق و زاراوەی عیشق و جەمكی عیشق و )بەشێوەیەكی تیۆری باسی 
كراوە، هەروەها لەبەشی دوەمدا بەشێوەیەكی  (تایبەت مەندییەكانی عیشق

مان كردوە، نمونەی شێعریش بۆ پاڵپشتی  (شقمەحوی و عی)پڕاكتیكی باسی 
بابەتەكە هێنرا وەتەوە. گرنگترین ئەو ئەنجامانەی کەتوێژەر پێی گەیشتوە لەو 
چوار چێوەیەدا، ئەوەیە عیشق ئەخلاق بەمرۆڤ دەبەخشێت و لێوەی فێری 
ئەخلاق دەبێت، هەروەها عیشق حاڵەتێک نییە بێت بەسەر ڕۆحدا، بەڵکو 

ت عیشق بەشێوەیەکی بەرچاو لەشێعرەکانی نانەخودی ڕۆح عیشقە، تە
وشەی کلیلی: عیشق، ئەدەب، ئەخلاق، ڕۆح،  مەحویدا ڕەنگی داوەتەوە.

 مەحوی.

 

  :وشە سەرەکییەکان
Passion, 

literature, 

 ethics,  

the soul, 

 Mahwi. 

 تێبینی:

م شی دووهو بە م تێۆرییەكەیەشی ش پێكدێت، بەدوو بەمان لەكەوهی توێژینەوهرئەبەلە
راوێز دامان پەلە وهبۆتە حویی زۆر دووبارهدیوانی مە مدا چونكەشی دووهبە، لەپڕاكتیكییە

لیستی  و لە زانیاری پێویست داوهمان بەئاماژه كەنیشت هۆنراوهتەر لە،هەناوهنە
                           .پێكردووه اماژهمان ئكەرچاوهواوی سەكانیشدا ناوی تەرچاوهسە

 

   پێشەكی

   ناونیشانی توێژینەوەكە: 1ــ0

هەوڵێكی  (عیشق و مەحوی)ئەم توێژینەوەیە,هەروەكو لەناونیشانەكەیەوە دیارە
ئەكادیمیانەیە بۆخستنەڕووی لایەنی عیشق لای مەحوی كەبەشێوەیەكی بەرچاو عیشق 

 لەشێعرەكانیدا ڕەنگی داوەتەوە.

 هۆكاری هەڵبژاردنی توێژینەوەكە: 2ــ0

هەرچەندە كۆمەڵێك توێژینەوە كراون لەسەر چەند لایەنێكی مەحوی لەناویشیاندا      
عیشق،بەلام ئاوڕی جدی لێنەدراوەتەوە،لەكاتێكدا عیشق بەشێكی زۆری لەشێعرەكانی 

 مەحوی داگیر كردوە.

 سنوری توێژینەوەكە: 3ــ0

 لەدیوانی مەحویدا.تەنیا مژاری عیشقە      

 ڕێبازی توێژینەوەكە: 4ــ0

ئەم ڕێبازە ڕێبازێكی تیۆری و پڕاكتیكییە و لەزۆر شوێنیش توانیومانە نمونەی شێعری بۆ      
 پاڵپشتی بابەتەكە بخەینە ڕوو.

 :كەگرفتەكانی توێژینەوه  5ــ0

ڵام ت، بەبێگومان نووسینی هەر توێژینەوەیەك بەدەر نییە لەهاتنە پێشی گیر و گرف 
 نجام.ئە نینەیەبگە یەوهم توێژینەی پێویست ئەرچاوهڵێك سەكۆمەپاڵپشت بەتوانیمان بەده

 بەشەكانی توێژینەوەكە:  6ــ0

عیشق و زاراوەی عیشق و )بەشی یەكەمی توێژینەوەكە بەشێوەیەكی تیۆری باسی  لە    
هەروەها لە بەشی دووەمدا  مان كردوە،(ندییەكانی عیشقچەمكی عیشق و تایبەتمە

 .كراوه (مەحوی و عیشق)بەشێوەیەكی پڕاكتیكی باسی 

 بەشی یەکەم

 عیشق چییە؟  1-1

و ئە ربكرێت، پێویستەسەی لە وهر باسێكی زانستیدا لێكۆڵینەهەتێك، لەربابەبێگومان هە     
مكی یان چە كەتەی بابەن زاراوهبێت یا وهكەتەڵدانی بابەرهەڕووی سەبناسرێت، چ لە تەبابە

ن و كەده شەن پاشان گەدهڵدهر هەك سەیەڵگەل و كۆمەنێو گەتا لەرهسە، كە تەو بابەئە
 تەڵبەكانی جیهاندا، هەڵگەنێو كۆمەتێكی گشتی لەبابە بێتەبڕێت و دهسنووری نێوان وڵاتان ده

 مانەس ناتوانێت بێ ئەكە كان، چونكەبۆ مرۆڤە وایە سەناكو خۆراك و هەگرنگی عیشق، وه
و مكێكی سادهچە مكەم چەكات ئەستدهچێت و هەڵام زۆرجار مرۆڤ لێی تێك دهبژیت، بە

دا می بێ ڕۆحییەردهو سەتی لەتایبەش بەرامۆشكردنەم فەن، ئەو گرنگی زۆر پێناده ئاساییە
ش پێك دێت ڕۆح و دوو بەمرۆڤ لە تەڵبەهە زی و ئازار بردووه،و ئاڵۆرهژیانی مرۆڤی بە

رامۆشكردنی و فەستەجەبە گرنگیدانە ی ئازاری بۆ مرۆڤ دروستكردووهوهئە ستە،جە
، یەكەخودی ڕۆحە ، چونكەند گرنگەعیشق چەوێت، كە كەردهبۆمان ده وهوه، لەیەكەڕۆحە

ین ی پێبكەئاماژه دا پێویستەی لێرهوه، ئەوهكەبینراوهنە دیوه وێتەكەعیشق ده ربۆیەهە
 .ی عیشقەو پێناسەگرنگی و زاراوه 

  زاراوەی عیشق لەڕووی زمانەوانییەوە:  2ــ1

ەوە هاتووە و بەدەگمەنیش لە شیعری (عشق)وشەیەكی عەرەبییە و لە (عیشق)وشەی      
 (د.خ)ەنانەت لە قورئان و فەرموودەی پێغەمبەر كۆنی عەرەبیدا بەكارهاتووە، ت
دانەبێت، بەڵام لە بنەمادا  *(سەعید)ی كوڕی (سوەید)بەكارنەهاتووە،تەنیا لە وتەیەكی 

وشەیەكی عەرەبییە و بەچەندین شێوە ماناكراوە كە هەمووی دەگەڕێتەوە بۆ یەك ڕاستی و 
  یەك واتا دووبارە دەكاتەوە كە مانای زۆر خۆشویستنە .

،واتە عیشق ئەوپەڕی ئەڤین و **(العشق فرط الحب)دا دەڵێت: (الصاح)جەوهەری لە     
العشق عجب المحب بالمحبوب،یكون فی عفاف الحب و )دەڵێت:(ابن سیدە)خۆشەویستییە. 

،واتە عیشق سەرسام بوونی خۆشەویستە بە خۆشەویستەكەی، بۆ خۆشەویستی ***(دعارتە
  كە مەبەست لێی داوێن پیسی بێت. پاك و بە خۆشەویستییەكیش دەوترێت

العشق نبت لزج،و سمی العشق الزی یكون من الانســـان للصوقە )دەڵێت:(والفرا)     
،واتە:عیش ڕووەكێكی لینجە و ئەو عیشقەی كە لەمرۆڤەوەیە بۆیە وا ناونراوە,چونكە (بالقلب

 دەلكێت بە دڵەوە.

تخضر وتصفر و تعلق بالزي یلیما من  :اللبلابة (العشقە)ش دەڵێت: (ابن الاعرابي)     
:بەو لاولاوە دەوترێت كە سەوز دەبێت و (عشق)،واتە: ***(الاشجار،فاشتق من زلك العاشق

زەرد هەڵدەگەڕێت و خۆی هەڵدەواسێت بەو دارانەی لەدەوروبەرین عيشقیش لەمەوە 
 وەرگیراوە.

الملز,فان تأكد ذالك المیل و الحب عبارە عن میل الطبع الی الشیء )ڵێت: ش ده(غزالی)     
،واتە:خۆشەویستی بریتییە لە خواست و ئارەزووكردنی سروشت و (1)(قوي سمي عشقا

  نەریت بۆ هەر شتێكی چێژ بەخش، ئەگەر ئەم ئارەزووە زۆر بەهێز بوو پێی دەوترێت عیشق.

 ئەمانە كۆمەڵێك ڕاو بۆچوونی زانایان بوون دەربارەی زاراوەی عیشق.

  عیشق:چەمكی   3ــ1

كانی تر ڕا و بۆچوونی جیاوازی مكەچەمكێك لەرچەكو هەكردنی عیشق وهپێناسە تەڵبەهە
 كرێت بۆنموونەی جیاوازی بۆدهوهو خوێندنەمكێكی فراوانە چە ، چونكەرهسەلە

،ئەگەر تەماشایەكی ئەم پێناسەیە بكەین دەبینین جۆرە )(((بریتییە لە خودی ڕۆح))عیشق:
یەكی تێدایە، چونكە ئەگەر عیشق بریتی بێت لە خودی ڕۆح ئەی ڕۆح چییە لەكاتێكدا كە لێڵی

عیشق:  وهكی ترهلایەنابینرێت و كەسیش نازانێت ڕۆح چییە و چۆنە و لەكوێدایە، لە
،ئەگەر لەم پێناسەیەش ڕابمێنین ئەوە بۆمان (٣)((بریتییە لە دیوی نەبینراوی شتەكان))

تێك نەبینیت دەتوانی بیناسێنیت یان چۆن بزانین ڕەنگ و تامی دەردەكەوێت كە چۆن ش
م یرێكی ئەر سەگە،عیشق ژیانە ئە(٤)((بریتییە لە ژیان))عیشق:  وهكی ترهلایەچۆنە، لە

ئەگەر عیشق ژیان بێت ئەی  ، چونكەناڕوونی تێدایەوێت كە كەردهین بۆمان دهبكە یەپێناسە
ەر كەسە و بەجۆرێك دەژیێت، هەر كەسە و بەجۆرێكیش مامەڵە ژیان چییە لە كاتێكدا ه

بریتییە لە سوڕێكی قوڵ كە ژیان دروست ))عیشق:  ربۆیەلەگەڵ عیشق دا دەكات، هە
،ئەم پێناسەیە دوو ڕووی هەیە، ڕووی یەكەم ئەوەیە زۆرجار عیشق ژیانە واتە ژیان (٥)((دەكات

ۆشی دەكەن، بەڵام لەڕوویەكی ترەوە بۆ مرۆڤەكان خۆش دەكات و هەست بە ئارامی و خ
  عیشق زۆرجار ژان و ئازارێكی زۆر بۆ مرۆڤەكان دروست دەكات.

ئەگەر سەیرێكی ئەم پێناسەیەش  (٦)((عیشق بریتییە لە ئازادی))هەندێكی دیكە دەڵێن:      
بكەین دەبینین دوو ڕووی هەیە، لەلایەك زۆرجار عیشق ئازادی بۆ مرۆڤ دەستەبەر دەكات و 

ی لێدەكات كە هەست بەبوونی خۆی بكات و ژیانێكی خۆش و سادە بۆ خۆی درووست وا
بكات،لەلایەكی ترەوە عیشق نەك ئازادی بۆ مرۆڤ دابین دەكات، بەڵكو زۆرجار دەیخاتە ناو 
كۆت و بەندەوە، هەموو ئازادییەكانی لێ زەوت دەكات و دەیكاتە بەندەی كۆمەڵێك شتی دی 

 ن نین.كە شایستەی بەندایەتی كرد

ئەمە كۆمەڵێك ڕا و سەرنج بوون دەربارەی عیشق و ناساندنی، هەروەكو وشەی ژیان وابوو 
و  هەر كەسەو بەجۆرێك تێی دەڕوانن و پێناسەی دەكەن، بەڵام ئەم پێناساندنە كۆمەڵێك گرێ

 گۆڵ و لێڵیان تێدا بو.

دوو كەسدا دروست دەبێت  بریتییە لەو پەیوەندیەی كە لەنێوان))عیشق:  وهكی ترهلایەلە     
 .(7)((كە بەتوانەوەی یەكێكیان عیشق كۆتایی دێت (عاشق و مەعشوق)    ئەویش 

ئەو پێناسەیە ئەوەمان بۆ ڕوون دەكاتەوە كە عیشق لە خۆیەوە دروست نابێت دەبێت 
مەعشوقێك هەبێت، بۆ دروست بوونیشی پێویستی بە عیشقێكی ڕاستەقینە دەبێت هەر 

كتردا بتوێنەوە، عیشق ئەگەر ڕاستەقینە بێت ئەگەر فریودان نەبێت ئەگەر دووكیان لەناو یە
بەهەڵە حاڵی بوونیش نەبێت، دۆزینەوەی ونبووی حەقیقی بێت ئەوا ئەو عیشقەی شكۆفە 
دەكات و دروست دەبێت، هیچ پەیوەندییەك نییە عاشق لە مەعشوقدا بتوێتەوە، بەڵكو 

  یەكێكیان لەوی تردا .ك هەردووك لەیەكتری دا دەتوێنەوە، نەوه

عیشق ئاوێتە بوونی دوو ڕۆحە، یەكگرتنی دوو گیانە، یەك بوونی دوو ناخە، كاتێك ئەم       
نێوانیاندا دروست هێز لەدوو ڕۆحە یەكیان گرت و تێكەڵی یەكتر بوون پەیوەندییەكی بە

كراون خەڵكی هەرچەندە پێناسەی جۆراوجۆر بۆ عیشق ))دەڵێت: (ابن القیم):ر بۆیەدەبێ هە
زۆر لەسەری دواون، بەڵام هیچ كەس نەیتوانیوە حەقیقەتی عیشق و خۆشەویستی و 
شەیدایی و ئەوین، وەكو ئەوەی كە هەیە باس بكات، بەڵكو هەریەك لەلایەكەوە سیفەتێك لە 
سیفەتەكانی خۆشەویستی و دەرەنجامێك لەدەرەنجامەكانی عیشق و ئەوین باس 

  (٨)((دەكات

شای هەموو شتە ڕۆحییەكان بكەین هەروان، هەر مرۆڤێك، كە دەگاتە ئەگەر تەما   
هەستێكی مەعنەوی و پەی بەشتێكی لەو جۆرە دەبات لەناخی خۆی دا ناتوانێت 

 بگەیەنێت، مەگەر دەستی بگرێ بەرامبەرەكەی تێ

و بیبەی بۆ ئەو هەستەی خۆی، مرۆڤ بۆ ئەوەی بزانێت ژیان چییە، بۆ ئەوەی لەژانە سەر 
دەگات،  بێت پێویستە تووشی سەر ئێشە بیت ئەوجا تامی دەچێژیت و لێی تێ حاڵی

 هەرچەندە دواتریش نازانێت چییە؟ عیشقیش هەروایە . . .

هەر كەسێك پێناسەی ))دەربارەی پێناسەی عیشق دەڵێت: (محی الدین ئیبن عەرەبی)     
ئەوە نەی  نۆشیبێعیشق بكات ئەوە نەی ناسیوە و كەسێك كە لەجامی عیشق پیاڵەیەكی 



 ى زانستەڵاڤارى قۆگ
 عێراق -كوردستان -ولێرهە -چێت ردهنسی دهرهن زانكۆی لوبنانی فەلایە لە رپێكراوهباوه وەرزيىگۆڤارێكی زانستی 

  ٢٠١٩ یزپا، (٤) ژماره - (٤)رگی بە
  ISSN 2518-6566 (Online) - ISSN 2518-6558 (Print) ژمارەى تۆمارى نيودەوڵەتى :

 

 
7 
 

ناسیوە و هەر كەسێكیش كە دەڵێ من لەو جامە تێر بووم ئەوە نەی ناسیوە، عیشق شەرابێكە 
هەر بۆیە عیشق ئەو مەقامەیە كە پیتەكانی عەقڵی تێدا  (٩)((كە هیچ كەس تێر ناكات

ی پێ نەبات، هەڵنوشتاون، چونكە عیشق مرۆڤ وا لێدەكات كە بەجۆرێك بژیت كە عەقڵ پە
بگات با لە كەس نەپرسێت بەڵكو لەخودی عیشق  ئەگەر مرۆڤ بیەوێت لە عیشق تێ بۆیە

جارێك كوڕەكەم پرسیاری لێكردم )خۆی بپرسێت عیشق چییە، ئەوەتا مەولانای ڕۆمی دەلیت: 
ئارامی وتم بۆ لە من دەپرسی عیشق چییە؟  عیشق چییە باوكە گیان، وتی منیش تۆزێك بە

پێویستی بە ڕاڤە و شیكردنەوەی من نییە، عیشق خۆی ڕاڤەكار  چونكە عیشق دوو ڕووی بڵاوە
ئەمە بۆچونێكی واقعییە لە عیشق بەتێڕامان لێی و چوونە ناوی وەڵامی   (١٠)((و وەرگێڕە كوڕم

هەموو ئەو پرسیارانەت دەداتەوە كەلای تۆ ونن و هەموو ئەو ژوورە تاریكانەت بۆ ڕووناك 
مۆم و چرایە بێت ئەوا هەرگیز ئەو ڕێگایەی پێش دەكاتەوە، هەر كەسێكیش هەڵگری ئەو 

   خۆی لێ وون نابێت.

  تایبەتمەندییەكانی عیشق:  4ــ1

هەڵبەتە عیشق بەهۆی فراوانییەوە وایكردووە چەند خاسیەت و تایبەتمەندییەكی هەبێت،    
ئەمەش بەتێڕوانینی نوسەرو عاریفان تەیبەتمەندیەكان بەجۆریكی تر ڕەنگ دەداتەوە، 

وەرە ئەی عیشق بمبە ئەگەر نەمبەیت ئەوا عەقڵ دەم ))ەكو سەعدی شیرازی دەڵێت:هەرو
عیشق كەدەیدات بەتاك ئەوەیە، كە هەمیشە   یەكێك لە تایبەتمەندییەكانی (١١)((خوات

كەسێكی خۆش ئەخلاقە، كە ئەوەش گەورەترین سەرمایەیە كە عیشق دەی دات بەتاك 
  عیشق بژی. ە دەڵێن مرۆڤ دەتوانێت بێئەوەش وەڵامی هەموو ئەوانە دەداتەوە ك

عیشق داڕمانی ئەخلاق نییە لە كۆمەڵگەدا، بەڵكو ئەخلاقێكی بەرز دەدات بە كۆمەڵگە،      
، یەكێكی (١٢)((گەورەترین شت كە لە عیشقەوە دەست بكەوێت خوودی ئەخلاقە)): بۆنموونە

بە لەدایك بوونەوە  تر لەو شتەی كە عیشق دەی دات بە مرۆڤ وای لێ دەكات كە هەست
هەر كەس تەوەلود ))بكات، هەست دەكات كە تازە لەدایك بووە، وەكو مەولەوی دەڵیت:

واتا ئەوەی دووبارە لەدایك  (١٣)((دووبارەش نییەن، هەڵبەت سەعادەت ستارەش نیەن
نەبێتەوە هەرگیز بەختەوەر نابێت. یەكێكی تر لە تایبەتمەندییەكان وا لەمرۆڤ دەكات كە 

ئارام و لەسەرخۆ بێت لە مامەڵەكردنی لەگەڵ خەڵكدا، واتا كەسێكی لەسەرخۆ و  كەسێكی
شایەنی قسەكردنە، بەڵام ئەگەر تەماشای پارە و دەسەڵات بكەین، چونكە شتانێكی دوونیایین 
مامەڵەیان مامەڵەیەكی وشكە، بەڵام عیشق بۆ دواڕۆژ جیهانێكی هێندە فراوانە كە جێگای 

تەوە بە پێچەوانەی جیهانی ماددیەوە، بۆیە سیفەتێكی دیكە هەموو شتێكی تێدا دەبێ
ناهێڵێت كە ئەمەش بۆ ئەمڕۆ زۆر گرنگە كە جیهان  ململانێكان هێور دەكاتەوە واتا ململانێ

، بەجۆرێك دەگاتە ئەودیو دەسەڵاتی عەقڵ، ئەمەش دەبێتە مانای پڕ بووە لە سیراع و ململانێ
واتە عەقڵ شتی تریشە،  (عیشق -عەقڵ )ریتییە لە كە ب  عەقڵانییەت، بەڵكو بەشێوەیەك

عەقڵانییەت وشكڕێژییە،بۆیە دەبێت ئێمە ئەزموونمان بەجۆرێك بێت لە عەقڵ، ئەوەتا 
یەكێك لەهەرە سیفەتە بەرزەكانی عیشق ئەوەیە دەست ))سەعدی شیرازی دەڵیت:

، ە عیشقی هەبێزیندووە ك ، هەر بۆیە مرۆڤ كاتێ(١٤)((بەرداربوونە لەحەزە جەستەییەكان
هەروەكو چۆن مرۆڤ و زیندوو بوون یەك شتن، مرۆڤ كاتێك مرۆڤە ئەگەر زیندوو بێت، دڵ 
و ڕۆحیش بەهەمان شێوە یەك شتن بۆیە مرۆڤ چەند عەقڵانی بێت هێندە زیندووە، بەڵام 
ئەگەر عیرفانی نەبوو ئەوا هەرگیز ناتوانێت ڕۆحانی بێت، چونكە گەر عیشق نەبوو ڕۆحیش 

  .هەروەك چۆن كە چاو نەبوو بینینش نییەنییە، 

و هەست بە پیر بوون  سیفەتێكی تری عیشق كە دەیدات بە مرۆڤ ئەوەیە كە گەنجە     
ناكات، كەسی عاشق ڕاستە بەجەستە پیر دەبێت، بەڵام هەمیشە ڕۆحی گەنج و پڕ لە ئومێد 

هەست بەبوونی خۆی لەسەر هەستە و  میشەو داهێنانە، كەسی عاشق كەسێكی وریایە و هە
بە لەیلایان گووت ئەو ))دەڵێت: ((ئیبن جەوزی)دەكات و پێیوایە بوونی هەیە لەسەر زەوی 

كەسە وا لە عیشقی تۆدا مرد، ووتی سوێند بەخوا منیش لەوە دەترسم بەو هۆیەوە بمرم، 
پێشیان گووت چ چارەیەكت پێیە تاوەكو باری سووك بكەی، گووتی تەنیا ئارامگرتنی 

  ، كەواتە عیشق مرۆڤ ئارام دەكات.(١٥)((كمانهەردوو

یەكێكیتر لە تایبەتمەندییەكانی عیشق كە دەی دات ب مرۆڤ ناسككردنەوەیە، ناسك      
بوونەوەیە كە جوانییەكان دەبینێت، بۆیە زبری و ئیمان هەرگیز بەیەكەوە كۆنابنەوە، هەر ئەم 

ە بۆ هیدایەت ئەمەش مانای ناسك بوونەوەشە كە پێش هیوایەت دەكەوێت و سەرەتایەك

گەرم   ی عیشق، یەكێك لە تایبەتمەندییەكانی دیكە(اشو قسوە)دوور كەوتنەوەیە لە 
،دەبێت  ئەوەش بزانین كە (بیدعە)كردنەوەی شتە ساردەكانە، دوور كەوتنەوەیە لە لادان واتا 

ت، ستی بكاكەسێك عاشق نەبێت ناتوانێت ئەوە بكات و ئەو هەموو جوانیانە ببینێت و درو
فكرە نوێیەكان دەیانەوێت عاشقەكان بەرەو ڕەقیبەكان ))ئەوەتا عەبدولكەریم سورش دەڵێت:

 .(١٦)((بەرن، بەڵام گووتاری ڕەقیبەكان نەهاتووە

خاسیەتێكی دیكەی عیشق ئەوەیە كە گرنگی بەخۆ دەدات و هەموو هەوڵيك دەدات     
لێ بكات كە ژیان لای خۆشەویست كە خەڵك سەرسام بكات و وای  بەشێوەیەك دەربكەوێ

بێت و هەست بە بێزاربوون نەكات، بەڵام دەبێت ئەوە بزانین كە عیشق وتەیەكی 
س، چونكە لەوانەیە دواجار ئاكاميكى موو كەخۆشەویستییە، نابێت بكەوێتە دەستی هە

بێت، عیشق بەمانا ڕاستی و دروستی جا بە مرۆڤ یان خودا یان زەمینی یان خراپی هە
بدرێت و چاكبكرێت و ئەوە ڕابگەیەنرێت كە ناڕەحەتی هێنەر و  برەوی پێ مانی دەبێئاس

وەڕسكەر نییە غیرە كردن تەنیا بە ئابڕووی مرۆڤ نییە، غیرە كردن لەسەر عیشقی مرۆڤ 
 هەیە، عیشق لەنێو مرۆڤەكاندا هەڵبەتە تێكەڵ بەهەموو كار و بارەكانیان دەبێت،

ئومێدی گەیشتن بە وەسڵ و خەڵوەت و ڕاز و نیازكردن، عیشق ئومێدە، ))كەواتە:     
بەرزبوونەوەیە تا ئەو كاتەی ونبووی ڕاستەقینەكەی خۆی دەدۆزێتەوە، هەر كە دۆزیەوە و 
ناسی ئیتر لەودا دەتوێتەوە، یان ڕاستر بڵێین لەیەكدا دەتوێنەوە، عیشق یەك بوونە لە تەك 

كتر بوون و یەك تەزە و لاشەیان پێك هێنا یاری دۆزراوەدا، كە یار و دڵداریش ئاوێزەی یە
و خۆشی سەر لەحاڵی  لەوێوە دیوێكی تری عیشق جیلوە دەكات و ئینجا عاشق بڵاو دەبێ

یربكرێت، سە وهك ڕووهیەنها لەعيشق ناكريت تە وهبێتەڕوونده وهوهلە (١٧)((خۆی دەرناكات
  مان بۆكردبوو.پێشتر ئاماژه، كەبۆكراوه ی جۆراوجۆریوهو خوێندنە ندههەڕه فره چونكە

 بەشی دووەم

                             عیشق و مەحوی:  ١ــ٢

مەحوی یەكێكە لەو شاعیرانەی, كە خزمەتێكی زۆری بە ئەدەبی نەتەوەكەی خۆی كردووە,      
مەرەكەب دەڕێژنە لەزۆربەی بوارەكاندا. بەڵام زۆرێك لەوانەی كە دەنووسن و قەڵەم دەگرن و 

سۆفیەكی وشكە و لە كونجێكی ژوورەكەی  (مەحوی)گوترێت سەر گۆڤار و ڕۆژنامەكان، ده
بە تەنیا لەیەكێك لەو گۆشانەدا لە  (مەحوی)خۆی دا دانیشتووە، بەڵام ئەمە ئاسایی نییە كە 

 قاڵب بدەین. شتێكی ئاشكرا و حاشا هەڵنەگرە, كە شیعری ئایینی ڕووبەرێكی فراوانی لە
داگیر كردووە. بەڵام هێشتا ئاسان نییە, كە مەحوی وەكو شاعیرێكی  (مەحوی)شیعرەكانی 

ئایینی دابنرێت، چونكە لەبەرانبەر ئەوەدا مەحوی شیعری وەهاشی هەیە كە ژیاندۆستی و 
چێژ ویستی ڕەگەزی بەرانبەر بەجۆرێك تێیدا باڵا دەستە كە بەهەشتی خوا لەپێناوی گەیشتن 

تن بەچێژی ڕەگەزی بەرانبەردا بەلاوە دەنێت. ئەمە جگە لەوەی كە لەشیعری بەوی یار و گەیش
مەحوی دا ئەگەر لەئاستی سادەش دابێت جۆرێك لە مەیلی گەڕانەوە بۆ سروشت هەیە، 
كاتێك بە ئاشكرا باسی ئەوە دەكات كە جوگرافیای شار بۆ عیشق و دڵداری نابێت، بەڵكو ئاداب 

دا یان باشتر بڵێین لە ناو سروشتدا بە ئەنجام دەگەیەنێت، و ووتەكانی عیشق تەنیا لە سارا
هەر لێرەشەوە عیشق بە ئاشكرا لە شیعرەكانی مەحوی دا دەردەكەوێت، مەسەلەی عیشق و 
دڵداری ڕووبەرێكی فراوانی لە شیعرەكانی مەحویدا داگیركردووە، بە ئاشكراش دیارە عیشق 

, كە دەشێت هێزی جوڵێنەری ژیان بێت، لە تێڕوانینی مەحوی یەوە بەهێزترین هێزی هەیە
هەندێك جار دەشێت عیشق, لای مەحوی وەكو عیشقی خودایی لێك بدرێتەوە، بەڵام دیسان 
ئەو پرسیارەش خۆی دەسەپێنێت ئایا دەشێت مەحوی تا ئەو ئەندازەیە پەیوەست بێت 

 (١٨) بەخودای خۆیەوە.

دەبینرێت و باسی دەكات كە عیشق  چونكە لە شیعرەكانی مەحویدا دەربارەی عیشق ئەوە     
ڵام ، بەشاعیر عارفێكی خواناس بووهخات, كەردهده وهش ئەمەڕۆحیەتی ڕۆحە، ئە

ند دا چە، لێرهكانی كردووههۆنراوهڵ بەجازی تێكەقیقی و مەمانكاتیشدا عیشقی حەهەلە
 ڕوو. ینەخەده تەم بابەر ئەسەكی شاعیر لەیەنموونە

 :(ناتەنیایی +تەنیایی  +چارەنووسی عەقڵ )م: كەی یەرهوهتە ٢ــ2

لێرەدا بە نمونەی شیعری باسی چارەنووسی عەقڵ و تەنیایی مرۆڤ دەكەین لە تێڕوانینی 
عیشق ناتوانێت بژیت و پێویستی بە باوەشێكی تر  مەحویدا, كەباس لەوە دەكات مرۆڤ بێ

 هەیە بۆئەوەی ئارام بێت .

   چارەنووسی عەقڵ: -أ

 ((مەحوی))لەهەر جێیەك هەڵێ خورشیدی عیشقی گوڵ ڕوخان

 48،لحویدیوانی مە            ، لەو جێگە ئاونگی عەقڵ چ بكا؟! ئەگەر عەقڵی ببێ

لێرەدا مەحوی عیشوەتی عاشق بوونی بە خۆر شووبهاندووە و عەقڵیشی بە ئاونگی شەو      
ا و جودی هەیە، پاشان نامێنێت، چونكە ئەگەر عیشق شووبهاندووە, كە لەسەر گوڵ و گی

بینینی یار یان ڕێژەی زۆری ئەو جوانییەی، كە عاشق  پەیدابوو عەقڵ وون دەبێت، لێرەدا دەڵێ
دەبینێت هێندە كاریگەرە و دەوری خۆی دەبینێت، ئیتر عەقڵ لەهۆش خۆی دەچێت، هەر بۆیە 

كان ئاسایی نین و جیاوازترن ئەوەی كە لە بینینی مەعشوقدا هەست و نەستەكان و بینینە
هەردوولا لە عاشق و مەعشوق دەیبینین ڕۆحی هەریەكە یانە نەك خودی جەستە و ماددیاتی 
ڕووكەشی، هەرچەندە وێناكردنی ئەم ڕۆحە جوانی لە دەربڕینەكانی جەستە و نیگاكان و 

 ئەگریجەكاندایە .

ینینی یاردا هەبێت ئەوا ئەو بینینە دەبێتە كەواتە، ئەگەر هەر وردە عەقڵ بوونێك لەپێش ب     
هەڵم و نامێنێت، لەبەرئەوەی كاریگەری بینینەكە وەك كاریگەری خۆر وایە لەسەر 
دەورووبەرەكەی، كە بەرگەگرتنی زۆر سەیر كردنی زەحمەتە، هەر بۆیە هەرگیز عاشق و 

بە  (كوێرەچاوی عاشق )مەعشوق وێنەی ڕاستەقینەی یەكتری نابینن، هەروەك ووتراوە: 
كە دوای تەواوبوونی بینینەكان و لەیەكتر جوودابوونەوەی  نهێنی مەحوی ئەوەمان پێدەڵێ،

عەقڵ لە هەڵمبوون ڕزگاری دەبێت، پاشان وەك خۆی دەگەڕێتەوە، چونكە ئەگەر عەقڵ 
لە مەرجەكان عاشقبوون لای  نەگەڕێتەوە، ئەوا هەست بە هەڵمبوونی نەدەكرا، كەواتە یەكێ

بەپلەی بە هەڵمبوونی ئاونگی عەقڵ، كەواتە دەرهاویشتەی بەعەقڵ بوون  یشتنەمەحوی گە
و نائامادەیی عەقڵ بۆ كاریگەری زۆر بەهێز و ڕەفتاری نهێنیانەی مەعشوق دەگەڕێتەوە، كە 

كاریگەرییەكەی وەك خۆر وایە لەسەر ئاونگی گژ و گیاكان، كە لێرەدا مەحوی لە فۆڕمێكی 
 عیشق ئامێزانەی كردووە. فەلسەفیدا ئەم وێناكردنە

  تەنیایی:

 ڕەم دەكا حەتتا لە میهر و مەه جنوون ئادابی عیشق              
 50حوی لدیوانی مە                       سێبەری لێ بارە هەر كەس مەیلی تەنهایی بكا        

 تەنانەت لە مانگ، ئەوە واتا، هەر كەسێ بەهۆی عیشقەوە ڕەوشتی كەسێكی شێتی گرتبێ     
و خۆریش ڕادەكات، عاشق حەزی لە تەنیاییە، ئەوەی كە حەزی تەنیایشی كرد ئەوە سێبەری 

جاریش لەم سێبەرە ڕادەكات، بەڵام ئەو تەنیاییە دوانەیەك  خۆشی لێدە بێت بەیار، هەندێ
، بەرهەم دێنێت و تەنیا لەچاوی خەڵكدا دیارە، حەزی لێیە نیاز و ڕازی خۆی لێك بداتەوە

هەمیشە لەخەیاڵی یارەكەشی دابێت، چونكە لە تێڕوانینی عاشقدا ئاگا بوون و ئامادەیی هەر 
كەسێك لەخەو و خەیاڵی مەعشوقەكەی كرد، ئەوە بە پڕۆسەی تەنیایی دەزانێت هەر بۆیە 

 لێی ڕادەكات.

ی ەجاریش لە سێبەری خۆی ڕا دەكات، هی ئەوەیە، كە بە بینینی سێبەرەكەی زنجیر هەندێ     
كە عاشق حەز  ئەفكاری مەعشوقەكەی دەپچڕێنێت، پێوەرێكی ئاشكرا و ڕوون بۆ ئەوەی كاتێ

لەتەنیای دەكات، مانای ئەوەیە كە تەنیایی نییە، ئەوەیە كە زۆربەی كات بەجووڵەی دەست و 
  زمان و لێوەكانی قسە لەگەڵ یارەكەیدا دەكات.

ێناوە، ئەگەر تەنانەت ئەو هاوڕێیانەی كە ه لێرەدا مەحوی خۆر و مانگی بەوێنەی هاوڕێ     
عاشق لێیان ڕادەكات وەك مانگ و خۆریش وابن هێشتا ئەو تام و چێژەی خەیاڵاتی ناو فكری 

مرۆڤ خەیاڵی لەهەر جێگەیەك بێت، خۆشی ))عاشق پڕ ناكاتەوە هەروەك ئەدیبیک دەڵێت: 
 (19)((هەر لەو شوێنە ئامادەیە

 ناتەنیایی :

 ن ئەسڵی نیە و نەبووە عەیشی تەنها خۆشلەكن م            
              ئەحیببا خۆش  نیە بەهەشتی خودا هەم بەبێ   

 197حوی،لدیوانی مە  
بوونی دۆست و  لێرەدا, مەحوی نمونەی دێنێتەوە بۆ ئەوەی بیسەلمێنێت, كە مرۆڤ بەبێ     

كە مرۆڤ لەبەهەشتدا  بكرێت، بەڵگەكەشی ئەوەیە بەڕێ مەعشوقێك بۆی مەحاڵە ژیانی پێ
یەكە لەهیچ شتێكی كەم نییە و هەموو شتەكان و پێداویستییەكانی بۆ فەراهەم كراوە، بەڵام 

بوونی دۆست و هاوتایەك بژیت، دەی ئەگەر لە بەهەشتێكدا  لەگەڵ ئەوەشدا ناتوانێت بەبێ
 ۆركە هەموو پێویستییەكانی مرۆڤ هەبێت دۆستایەتی و دوا نەش یەكێك بێت لە شتە ز

بوونی ئەمە بەهەشتیش خۆش نەبێت، ئیدی بۆ دەبێت لە دنیایەكدا  پێویستییەكانی و بەبێ
كە زۆربەی كات پێویستییە سەرەكییەكانی مرۆڤیش بوونیان نییە بۆ ئەوەی پێویستیمان بە 

دەبێت، هەروەكو چۆن دۆستەكەی بەهەشت شایانی  دۆستێكی دی نەبێت ؟! بەڵێ
مان شێوەش دەبێت دۆستەكەی دونیاش لەگەڵ گەرما و دۆستایەتی بەهەشتیشە، بەهە

سەرما و وەرزە جیاوازەكانی دنیاشدا هەڵ بكات و بۆ سیفەت و سروشتەكەی بگونجێت، 
لێرەدا مەحوی بوونی دۆستایەتییەك لە نێوان هەر دوو كەسی ڕەگەز جیاوازدا بەپێویست 

ایەنی دۆستایەتی و هەڵگر و دەزانێت، بەڵام لەهەمان كاتدا ئەوەمان پێ دەڵێت، كە دەبێت ش
لەئامێزگری سروشت و فەزای هەمەچەشنی ئەو دنیا تایبەتەی عیشق و دۆستایەتییە كە بێت، 
كەواتە مەحوی لەگەڵ دنیادا هەڵناكات و پێشتریش لەژیانیدا هەڵینەكردووە و نایەوێت 

  تەنانەت لە بەهەشتیشدا تەنیابێت.

  عریفەم : بەهێزبوونی مەی دووهرهوهتە  ٣ــ2

 داغی عیشق بەشە بێ دڵ لە ئیدراكی حەقیقەت بێ
 52حوی،لدیوانی مە            بەم چاوە بینایی بكا  بێدانا ده ((مەحویا))

لێرەدا، مەحوی دەڵێت هەتا داغ و ئاه و ئەسەفی عیشق نەبینێت و نەچێژێت، ئەوە      
داغی ڕۆحی مەعشوقی بۆ دەرناكەوێت، كەواتە دڵ دەبێت  بەشە بێ ئیدراكی حەقیقەت بێ

عیشق بۆ گەیشتن بە حەقیقەت و چێژێك كە بەرهەمی ئەم       نەك باخی داغی عیشق بچێژێ
ربەی ئەوانەی سەركەوتوونین لە مەلەوانی دەریایی هەمیشە لە قووڵی حەقیقەتەیە، بەڵام زۆ

لە فاكتەرەكانی ئەوەیە كەپێش ئەوەی داغی عیشق بچێژن هەمیشە  عیشقدا یەكێ

جاریش نازانن كامە باخی عیشقە، ئیدراكی  لەچاوەڕوانی باخی عیشقدان كە هەندێ
چاوی دڵە و ئەوەی دەی چێژیت  حەقیقەتی عیشق بەچاو نابینرێت، بەڵكو ئەوەی دەی بینیت

چێژ، بۆیە مەحوی  هەر دڵە، چونكە چێژ وەزیفەی دڵە و چاو وەزیفەی بینینێكی هەیە بەبێ
نەك بەدڵ ئەوا ئەو كەسە دانایە نەك عاشق، چونكە لەڕێگەی  ئەوەی كە بە چاو بیبینێ دەڵێ

نی ئامادەیی و بوو عەقڵی پشت چاوەوە بینراوە نەك لەلایەن خوێنی دڵەوە، عەقڵیش سیفەتی
  دانایە كە بە گوزارشتێكی جیاوازترە.

  لە نمونەیەكی تردا دەڵێت:

  لەبەر دەرگاهی عیشقا یەكسەرە هەر كەس سەری دانا

 ( 160دیوانی مەحوی ، ل  )        تیارەیەك بوو،بوو لەسەد عەللامە داناتر ئەگەر پە
 

ەر كەس لەبەردەمی ئەم دەرگایە سەری لێرەدا پێى وایە، كۆشك و عیشق دەرگای هەیە، ه     
دانەواند و چووە ژوورەوە ئەوە، ئەگەر ئەم كەسە بەتەیارەيەكیش بێت لە دواجاردا لە دانا و 
زانا عەللامەتری لێدەردەچێت، لەبەرئەوەی دنیای عیشق دنیایەكی تێكەڵەیە لە دڕك و داڵ و 

ان سەرە و قوربانیدان و خەندە و پێكەنین و ئازار و ژان و فرمێسك و خەیاڵێكی چەند
لێبوردەیی و ناو و ناتۆرە و بازدان و كەوتن هەر مرۆڤێكیش لەناو ئەو ڕەهەندانەی ژیانی 
عیشقەدا ژیا، بێگوومان لەبەرئەوەی ئەزموونی كردووە، دەبێتە پسپۆڕ تێیدا و لە دانا داناتری 

  لێدەر دەچێ.

دانایە جارێك فێربوونی زانیارییەكانی، مرۆڤی ئەزموونكار دووجار )): وهكی ترهلایەلە     
مەحوی باس لەوە دەكات كە دەبێتە دانا  ئەو زانیاریانە، كاتێ (20)((جارێك بە كردەوە نواندنی

تر لە دانا، مەبەستی ئەوەیە كە مرۆڤی دانا تەنیا بەهۆی فێربوونێكی تیۆرییەوە دەبێتە دانا، 
اناترە، ئەمە جگە لەوەی كە لەناو عیشقدا بەڵام كە ئەزموونی لەگەڵدا بوو، ئەوا لەدانا د

جیهانێكی تری نادیار و غەریب و مەعنەوی هەیە، كە مرۆڤی عاشق و مەعشوق پێی ئاشنا 
دەبن و چەندان جار لەڕێگەی خەیاڵەوە لەگەڵ یەكتردا دەدوێن، كە دەشێت بەهۆی ئەمەشەوە 

ستی دڵەوە هەر یەكە لە بگەیتە پلەیەكی بەرزتر لەدانایی، لەبەرئەوەی تەنیا لەڕێگەی هە
عاشق و مەعشوقەكان هەست بە خەیاڵاتی ژیانی یەكتر دەكەن و بەو هۆیەوە خەیاڵی پڕ 
یەقینی ئەوەی لەلای گەڵاڵە دەبێت، كە یارەكەی توشی شتێكی نائاسایی هاتووە كە لە 

 مدواجاریشدا زۆربەی كاتەكان ڕاست دەردەچێت، كەواتە ئەم پلەیەك باڵاتر لە دانایی بەرهە
 دێنێت .

  م : قوربانیدان:ی سێیەرهوهتە ٤ــ٢

مەحوی باسی ئەوە دەكات، دەڵێت هەر كەسێك بیەوێت بچێتە مەیدانی عیشقەوە دەبێت      
  تەما لە گیانی خۆی بنێت و قوربانی لەو پێناوە بدات، هەروەکو دەڵێت :

 ناخەیە مەیدانی عیشق تا نەبووری تۆ لەسەر، ڕێ
دیوانی )          ((اولا))لەم ڕێگە دانێی  دەبێ سەر لەپێشی پێ

 (61مەحوی، ل 
  

هەر كەسێك بیەوێت بچێتە مەیدانی عیشق و موحیببەتەوە، دەبێت پێش ئەوەی بیر لە      
هەنگاو نان بكاتەوە دەست بەرداری گیانی خۆی بێت و قوربانی دانەكەی لە جیهادی 

، ئەگەر لەم مەیدانەدا بەسەرە نەك بەپێ بكات، لەبەرئەوەی ڕێكردن جەستەیەوە دەستپێ
بێت ئەوا جیاوازی نێوان عاشق و خەڵكی ئاسایی نابێت ئەمە لە كاتێكدا عاشق جیاوازە  بەپێ

لە مرۆڤی ئاسایی لەبەرئەوەی تێڕوانین و بینین و هەستكردنەكانی جیاوازترن، دەبێت ئەوە 
شوێن پێیەكانی پێش خۆی بكەوێت  و شێتانە هەنگاو بنێ بزانین مرۆڤ لەڕێگەی پێوە دەشێ

یە، زۆربەی كات لەناو خەیاڵی ناو سەرەوە ڕاز و نیاز لەنێوان عاشق و  كە نازانێت هی كێ
پڕۆسەی خۆشەویستی  لێرەدا هیچ ڕۆڵێك نابینێت، هەمیشە كاتێ مەعشوقدا دەكرێت و پێ

اوی ڕۆحی یەكتردا بە عیشق دەدرێتە قەڵەم كەوا ڕاز و نیاز و خۆ یەكلایكردنەوەكان لەپێن
  بێت. ئەوەتا لەم دێڕەشدا دەڵێـت:

 دەمی تیغ داغ و خەتی جێ پێوە نەبێ هەر دەڵێ

دیوانی )          مۆر و سەنەد  دەعوییە بێ عیشقی ببێ                                                                                    دەعویی
 (150مەحوی ، ل 

لێرەدا مەحوی لێكچونێك لەنێوان ئەو كەسەی بانگەشەی عیشق دەكات لەگەڵ ئەو      
كەسەش كە دەیەوێت داوا و دەعوایەك بەرز بكاتەوە بۆ ئەوەی لە شوێنێك كە خۆی 

ئەو داوای دامەزراندنە هەتا مۆر و ئیمزای لەسەر نەبێت،  مەبەستییەتی دابمەزرێت و دەڵێ
ەی دامەزراندن نابێت، واتە دڵی ئەو كەسەش كە بانگەشەی جێگای متمانە و دڵنیایی و بەڵگ

عیشق و عاشق بوون دەكات، جێگەی داغ و ئاه و تیری خۆشەویستی لەسەر هەڵكەندرابێت، 
تاكو لەناو خەڵكی ئاساییدا بناسرێتەوە و ببێتە سمبولێك بۆ ژیانی قوربانیدانی نێو فەزای 

ی جێكەوتەی زام و ئاهی لەسەر بێت نەك عیشق، لێرەدا مەحوی دڵی كردۆتە پێوەر، بۆئەوە
جەستە و شوێنەكانی دی سەرجەستە، لەبەرئەوەی دڵ هەروەك چۆن سەرچاوەی 
خۆشەویستی و سۆز و میهرە بۆ مەعشوقەكەی، بەهەمان شێوەش سەرچاوەی ئازار چەشتن 
و مژینی ساتەكانی بە خوێن بوونە، تەنانەت بینینەكانی عاشق و مەعشوق بۆ یەكتر لە 

انیانەوەیە نەك چاوەكانیان، بەهەمان شێوەش مۆر و ئیمزا خوێناوییەكەی سەر دڵی دڵەك
عاشقیش دەبێت بەهۆی سلوك و هەڵوێست و گووتە و دەست و چەكی نادیار و مەعنەوی 

 مەعشوقەوە كرابێت.

  ئەوەتا لەم دێڕە شیعرەدا زیاتر ئەوەمان بۆ ڕوون دەكاتەوە و دەڵێـت:
 ی موقەددەسی عیشقحەرامە زڕەی سیلسیلە لەپێ

 (104دیوانی مەحوی ، ل)            بەشێر و مەگەر هەڵگری لە دنیا دەست ببێ
واتە زنجیری عیشق ناكرێتە پێی هەموو كەس و شایانی خەڵاتی وا نییە. بۆ ئەوەی ئەم      

پێویستە بە شێر و ئەوەندە ئازابی بتوانی دەست لە  زنجیرە بكرێتە پێت و لە پێتدا زڕەی بێ
  دنیا هەڵگری.

 

  م : ئەزموونی عیشق:ی چوارهرهوهتە ٥ــ2

 تەجرەبەی عاشق بە سووتانی دەكرد ئەو زاڵمە
 ( 335دیوانی مەحوی ، ل)      زوخاڵم بۆچیە!  : مشتێسەیری كەن ئێستا دەڵێ

لێرەدا مەحوی فێری ئەوەمان دەكات كە ئەزموون پەیدا بكەین ئەگەر نا لەناو دەچین ،     
ئەوەتا دەڵێت دەبێت بەدوای دۆزینەوەی مەعشوقێكی دوور لە ستەمكاری دا بگەڕێین، چونكە 
مەعشوقی ستەمكار خۆشەویست و دڵدارەكەی خۆی بەوە تاقی دەكاتەوە كە ئاگری تێبەر 

و زۆر بەدڵ ڕەقانە دەڵێت خەڵووز چی لێ بكەم. لەڕاستیدا  دەدات و كەلێش بۆوە گوێی ناداتێ
جازى دەكات، چونكە زۆرجار عیشقیە بەراوردی نێوان عیشقی حەقیقی و مەئەم دێڕە شیعرە 

بەردەدەن و دوایی دەڵێن كەیفی  زەمینیەكان بەم جۆرە مامەڵە دەكەن كە ئاگریشت تێ
خۆیەتی با بڕوات، بەڵام مەعشوقی ئیلاهی ئەگەر لەو پێناوەدا ببیە خەڵوز، ئەوا ڕێزت لێ 

  .لەو سووتانەت دەگرێو پاداشتت دەداتەوە و ڕێز  دەگرێ

كرێت بڵێین هەموو كەسێك عاشق نییە و نە هەموو كەسێكیش مەعشوقە، هەر كەسێك ده     
من عاشقم، بەڵکو  بە ئارەزووی خۆی بێت لاف و گەزافی عیشق لێبدات بۆ خۆ دەرخستن بڵێ

 بە پێچەوانەوە عیشق دەرگای خۆی لەسەر دادەخات و دەیخاتە دەرەوە و ڕیسوای هەموو
جیهانی دەكات، چونكە عیشق گەر نەتتوانی مامەڵەی لەگەڵدا بكەیت ڕیسوات دەكات، 

  هەروەكو مەحوی دەڵێت:

   عیشقت ئەی جانا، منی ریسوایی عالەم كردووە                                                                                    
 و هێ بۆ ئەلف و سین و تێ چاكە ئیناسفت ببێ                                                                                    

 ئێستە بۆ لاف و گەزاف هەر كەس دەبینی عاشقە                                                                                 
 و واو یێ نەك هەموو كەس جان فیدا وەك میم و حێ                                                                              

 بەهیچ ئەمڕۆ زۆر نەخۆشە قەت شیفای نایێ ((مەحوی))                                                                          
دیوانی مەحوی، ل )  دێ گەر شیفای بێتن، بەبۆیی زولف و ئەو ئەگریجە                                                               

367 – 368)   
ی عیشق، شێعری ربارهحوی دهكانی مەر شێعرهسەك بوون لەیەند نموونەچە مانەتە ئەڵبەهە

 هێنا. كەباسە كۆتایمان بە یەند نموونەم چەبە ڵام ئێمە،بە تەم بابەر ئەسەتریشی زۆرن لە

 ئەنجام

بەپێی هەوڵدان و لێكۆڵینەوەكەمان, لەم توێژینەوەیەدا گەیشتینە ئەم ئەنجامانەی      
  خوارەوە:

  عیشق حاڵەتێك نییە بێت بەسەر ڕۆحدا، بەڵكو خودی ڕۆح عیشقە. .1
بە مرۆڤ، واتا تاكە شتێك كە لە عیشق دەستت  عیشق جوانترین ئەخلاق دەبەخشێ .2

 بكەوێت خودی ئەخلاقە، جگە لەوەش ئارامی و خۆش گوزەرانی بۆ مرۆڤ دابین دەكات.
هیچ دژایەتییەك نییە لە نێوان عیشقی حەقیقی و مەجازیدا، بەڵكو پەیوەندییەكی توند  .3

 لە نێوانیاندا بەدی دەكرێت.
، هەروەها لەناو عیشق لە شیعرەكانی مەحویدا بەشێوەیەكی ڕوون و ئاشكرا دەبینرێ .4

  .عرەكانی مەحویدا عیشقی حەقیقی و مەجازی بوونیان هەیەشی
مەحوی لە شیعرەكانیدا وا دەردەكەوێت، كەعیشق ئەزموونەو قوربانیدانی دەوێت و  .5

 ئەمەش بەبەهێزبوونی مەعریفە دەكرێت.

 كانرچاوهسە

 ی كوردی:رچاوهسە

 .2007، 1تەحسین حەمە غەریب، دڵ و چاو، چاپخانەی یاد، چ. .1

2014. 

 دیوان:
ڕیس و ریمی مودهبدولكەلا عەی مەوهو لێكدانە وهحوی،لێكۆڵینەدیوانی مە .1

 .1381ریم، سنندج انتشارات كوردستان،لاكەدی مەممەموحە
 بی:رهعەی رچاوهسە

مكاشفة )،كتاب المحبة والشوق والانس والرضا,353، ص4احیاء علوم الدین، ج .1
 .37ص(القلوب الى حضرة علام الغيوب

 ڕۆحی مەحوی مەزنە
 بە ئەندازەیەك چاوی تۆش وەك چاوی ئێمە

 دڵت پڕ لە عیشق و ئیمان زەینت پڕ لە مەعریفە بكات
 وەك چاو و دڵ و زەینی ئێمە

 مەحوی ناسیلە  هەوڵێكی نوێ
 بۆ عیشق و دەرگایەكی نوێ

 پەنجەرەیەكی دیكە بۆ ڕێكخستنەوەی ڕۆحی ئێمە و
 زانستە نوێكان

 ناسینێكی مەنگە
 لە كۆبوونەوەی ڕۆح و ئیمان
 نزمە تۆش وەك ئێمە بیچێژی

 
 :الملخص

يدرس العشق وإنعكاساتە في الشعر  (العشق في الشعر المحوي)إن هذا البحث الموسوم بـ     
المحوي، ويتناول أهم سيمات هذا الإنعكاس، يتكون البحث من فصلين إضافة إلى المقدمة 
 والخاتمة.

، أما (العشق وتعريف العشق ومصطلحە وأهم خصائصە)تناول الفصل الأول بشكل النظري 
وجئنا بالنماذج الشعرية للموضوع، ومن أهم النتائج  (المحوي والعشق)الفصل الثاني فقد تناول 

توصل إليها الباحث إن العشق يمنح الإنسان الأخلاق ويتعلمە، والعشق ليس حالة يأتي  التي
 على الروح بل الروح هو العشق، والعشق ينعكس في الشعر المحوي بشكل ملحوظ.

Abs t r a c t  

     (Passion in Mahwi's poems) is the tittle of the present study in which the 

author tried to speak about the reflection of passion in his poetry and from 

this aspect the study deals with the facies of this reflection. The study, besides 

the preface and conclusions, consists of two parts. In the first part of the study 

(passion, the term pf passion, the concept of passion, and the features of it) 

are dealt with theoretically. In the second part of the study (Mahwi and 

Passion) are dealt with practically and poem examples are presented for the 

topic. The most important results that the researcher achieved are that 

passion gives ethics to the man and the man can learn ethic rules from it. 

Moreover, the passion is not Marely a state happening in the soul but it the 

passion itself is the soul. The passion also reflects broadly in Mahwi's poems.  

 

 
 


